Врз основа на член 75 од Законот за Основното образование (Сл.весник на РМ бр.161/19,229/20 I 3/25), a согласно чл. 113 од ЗОО,директорот на училиштето донесува:



Правилник за пофалби и награди за учениците во
ООУ „Страшо Пинџур“ – Неготино


Член 1
     Со овој Правилник се уредуваат видовите на пофалби и награди за ученици кои постигнуваат забележителни резултати во воспитно – образовниот процес.

Член 2
     Со пофалбите и наградите се стимулира развојот на позитивните особини кај учениците, се зајакнува вербата во сопствените можности и се дава признание за постигнатите успеси во воспитно – образовната дејност.

Член 3
     Пофалби и награди се доделуваат на ученици, група ученици и ученичка секција во текот и на крајот на учебната година.

Член 4
          (1) Ученикот се пофалува и наградува особено за:
· залагање и напредување во наставата
· залагање и постигнат успех во слободните ученички активности (натпревари, литературни, ликовни и други наградни конкурси, изложби, лични трудови и сл.)
· примерно поведение и позитивно однесување (развивање другарство, почитување и давање помош на другите ученици и др.)
· залагање и придонес во разновидни активности во училиштето и локалната средина (производствени, хуманитарни, културни и др.)
(2) Пофалби и награди се доделуваат и на:
· Група ученици и секција која постигнува најдобри резултати во одредена активност организирана во училиштето и надвор од него (производствена, хуманитарна, културна, освоени места на натпревари и сл.)

Член 5
	 Предлог за пофалби и награди дава одделенскиот наставник односно раководителот на паралелката и предметниот наставник а одлука донесува Одделенскиот односно Наставничкиот совет.

Награди
Член 6
     Учениците кои имаат постигнато одличен успех и примерно поведение на крајот на учебната година се наградуваат.
     Се наградуваат и учениците кои се истакнале при постигнати одлични резултати во воннаставните активности, натпревари, конкурси и слично.

Член 7
     Наградите на учениците им ги доделува Директорот на училиштето и истите се доделуваат јавно при прославување на Денот на Св. Кирил и Методиј и Денот на училиштето 5ти Март или на завршната училишна свеченост (месец јуни), во присуство на ученици, наставници, родители, гости и медиуми.

Член 8
     Училиштето ги наградува учениците за освоени 1,2 и 3 место на Општински,Регионален,Државен и Меѓународен натпревар со материјални награди за кои училиштето ќе обезбедува средства во рамките и можностите на годишниот буџет, бидејќи овие награди за учениците претставуваат највисока мотивирачка сила. 



Пофалби
Член 9
     Учениците кои се истакнуваат со својата работа, вложувања, постигања и исклучителни резултати, се пофалуваат.
     Пофалбите ги доделуваат:
     -предметниот наставник,
     -одделенскиот раководител или раководителот на паралелката,
     -наставничкиот совет и 
     -директорот на училиштето.

       Член 10
(1) Пофалбите можат да бидат писмени и усни.
(2) Писмените пофалби се даваат во вид на дипломи и пофалници.
(3) Дипломи добиваат учениците кои освоиле место на Меѓународен, Државен, Регионален и Општински натпревар.
(4) Пофалници добиваат учениците кои учествувале на Меѓународен, Државен, Регионален и Општински натпревар.
(5) Ученикот на крајот на учебната година може да добие пофалница и за:
-највисок просек во паралелката;
-дисциплинирано однесување;
-другарство;
-редовност во извршувањето на домашните задачи;
-редовност во наставата;
-ораторство;
-исклучителни математички способности итн.

     Пофалниците од ставот (5) на овој член ги доделува одделенскиот раководител односно раководителот на паралелката или предметниот наставник доколку станува збор за талент на ученикот од конкретниот предмет.

Член 11
     Училиштето може да применува и други видови пофалби кои би биле во функција на истакнување на позитивните особини кај личноста на ученикот.
Посебни награди
Член 12
     За постигнат исклучителен успех по сите наставни предмети во текот на целокупното школување, ученикот се наградува со посебна диплома и награда како „Ученик на генерацијата“.

Член 13
[bookmark: _Hlk199230114]    Критериуми за избор на ученик на генерацијата се:
     -континуиран одличен успех(5,00) во сите одделенија;
     -примерно поведение во текот на целокупното времетраење на воспитно-образовниот процес во училиштето;
     -залагање, учество и значителни постигања во слободните ученички активности на училиштето;
     -да е континуирано ученик во училиштето од 1-во до 9-то одд.,во кое е кандидат за ученик на генерација. 

Член 14
(1)При избор на ученик на генерација особена важност училиштето придава на резултатите кои ги има постигнато ученикот при учество на разновидни натпревари.
     (2)Постигнатите резултати од натпреварите се вреднуваат според бодовна листа утврдена во овој Правилник.
     (3)Бодовната листа постигнувањата на учениците ги вреднува на следниов начин:

-Континуиран одличен успех од 1-во до 9-то одд.– 50 поени;
-Неизречени педагошки мерки во текот на целокупното школување – 50 поени;

-Освоено 1 место на Меѓународен натпревар – 40 поени;
-Освоено 2 место на Меѓународен натпревар – 30 поени;
-Освоено 3 место на Меѓународен натпревар – 20 поени;
-Учество на Меѓународен натпревар – 10 поени.

-Освоено 1 место на Државен натпревар – 30 поени;
-Освоено 2 место на Државен натпревар – 20 поени;
-Освоено 3 место на Државен натпревар – 10 поени;
-Учество на Државен натпревар – 5 поени;

-Освоено 1 место на Регионален натпревар – 20 поени;
-Освоено 2 место на Регионален натпревар – 10 поени;
-Освоено 3 место на Регионален натпревар – 5 поени;
-Учество на Регионален натпревар – 2,5 поени.

-Освоено 1 место на Општински натпревар – 10 поени;
-Освоено 2 место на Општински натпревар – 7 поени;
-Освоено 3 место на Општински натпревар – 4 поени;
-Учество на Општински натпревар натпревар – 2 поени;
-Учество во еден клуб  -5 поени;
- Учество во два  клуба  -10 поени;
- Учество во три и повеќе клуба  -15 поени;

			     Постапка за избор на ученик на генерацијата
Член 15
	Постапката за избор и награда на ученици ќе се одвива во период од почетокот на  м.јуни до завршување на истата но не подолго од 15 јуни во тековната наставна година.
Постапката започнува со распишување на конкурс за избор на ученик на генерација чие време траење е 5дена. Заинтересираните ученици со помош од класните раководители кои сметаат дека ги исполнуваат условите за ученик на генерација,ја доставуваат документација до архивата на училиштето.
По завршување на огласот,целокупната документација ја превзема и разгледува четиричлена комисија делегирана од страна на директорот,во чии состав влегуваат двајца одд.наставници кои ја воделе оваа генерација од прво одд. и двајца предметни наставници кои предаваат но не се кл.раководители во девето одд.
При избор на ученик на генерацијата, комисијата ги зема во предвид бодовите од највисокото освоено место од еден вид натпревар во една учебна година.
За ученик на генерацијата може да се изберат и двајца ученици кои имаат исклучителни постигнувања во целокупниот воспитно-образовен процес се со цел изборот да биде објективен и непристрасен,доколку предложените ученици имаат ист број на бодови.
По разгледување на приложената документација и извршеното бодирање,гореименуваната комисија доставува предлог за избор на ученик/ученици на генерација до директорот.

Член 16
Директорот го запознава  Наставничкиот совет со доставениот Предлог извештај за избор на ученик на генерацијата од страна на комисијата,по што следува донесување конечна одлука за избор на Ученик/Ученици на генерацијата.

Член 17
     Со донесувањето на овој Правилник, престанува важењето на Правилникот 
Бр. 01-187/1/1 од 31.05.2015 како и Анекс кон Основниот Правилник бр.01-362/1 од 09.11.2015 година.
Член 18
	Овој Правилник влегува во сила со денот на неговото донесување,и истиот ќе биде објавен на  веб страната и на огласна табла на училиштето. 

      Дата                                                                                            Д И Р Е К Т О Р
26.05.2025г.                                                                                    
Н е г о т и н о                                                                                  ______________                                                                            
/Љубица Толовска/                                                              




